
Максат: 1. Укучыларны кешедә була торган төрле нәселдәнлек авырулары        
                  белән таныштыру. 

              2. Нәселдәнлек авыруларының төп билгеләрен өйрәтү.

              3. Укучыларда үз сәламәтлеге турында сакчыл караш, нәселдәнлек  

                  Авыруларын булдырмауга омтылыш тәрбияләү.

Дәрес тибы: яңа тема аңлату

Җиһазлау: компьютер, таблицалар (дигибрид һәм моногибрид кушылдыру), 

                  тест биремнәре, мәсьәләләр язылган карточкалар.

                                     Дәрес барышы

 I. Оештыру өлеше.
 Исәнләшү, дәрес темасын һәм максатын җиткерү.

II. Актуальләштерү өлеше.

Үтелгән темаларны искә төшерү. Сораулар:
1. Нинди фәнне генетика фәне дип атыйлар?

2. Нәрсә ул нәселдәнлек?

3. Нәрсә ул үзгәрүчәнлек?

4. Эволюциядә нәселдәнлекнең роле нинди?

5. Нинди билге доминант билге дип атала?

6. Нинди билге рецессив билге дип атала?

7. Нәрсә ул гомозигота?

8. Нәрсә ул гетерозигота?

 III.   Төп өлеш.

Укытучы: барлык тере организмнар киләчәк буыннарга үзләренең билгеләрен һәм үзенчәлекләрен бирергә, ягъни үзләренә охшаш организмнарны тудырырга сәләтле. Билгеләрнең нәселдән нәселгә күчү күренеше нәселдәнлек информациясенең буыннан буынгакүчә килүенә нигезләнгән. Нәселдәнлек информациясенең чагыштырмача сирәк үзгәрешләре дә кабатланырга һәм буыннан буынга күчәргә мөмкин. Шуларга төрле нәселдәнлек авырулары керә. 
   Нәселдәнлек авырулары генлы һәм хромосомалы була. 
Генлы – геннар бозылу.

Хромосомалы – хромосомаларның саны һәм структурасы бозылу.

 Генлы авыруларга: кәрләлек, микроцефалия, дальтонизм керә.        
Хромосомалы авыруларга: хромосомаларның саны арту 46 хромосома урынына 47 (15 нче хромосома 3)
 Күп кенә башка авырулар да билгеле, ә хәзер, укучылар, сүзне сезгә бирәм.
Укучылар чыгышы. 1 нче укучы Глаукома авыруы ул – күз авыруы, аның белән авырганда кеше барлык әйберләрне бик тонык күрә. 
 Глаукома авыруы күптәннән билгеле авыру ул грекчадан “глаукос” яшел су дигәнне аңлата. Авыру кешеләрнең күз карасы киңәя һәм яшкелт төс ала. 
 Глаукома авыруының төп симптомы – югары күз басымы. Хәзерге вакытта глаукоманың төп ике төрен аерып йөртәләр: ябык һәм ачык. Ачык глаукома вакытында кеше үзенең авыруын прфилактик тикшеренүләр вакытында гына белә, бер күзен каплап икенчесе белән караганда тонык күрә. 
 Ябык глаукома вакытында авыру кисәк кенә, приступ белән башлана: күздә каты авырту, косу, күңел болгану, хәлсезлек. Күз кызара, күз карасы киңәя,  предметларны тонык күрү күзәтелә. 
2 нче укучы. Шизофрения – грек сүзе  “schizo” – таркатам һәм  “phren” – акыл,уй, фикер дигәнне аңлата.
Бу сүзне 1911 елда Э.Блейлер тәкъдим итә. 
 Шизофрения вакытында уйлау фикерләү сәләте бозыла. Авыру кеше үз дөньясында яши башлый. Шизофрения вакытында кзгә күренүләр еш кабатлана, төрле тавышлар ишетелә, тиз ярсыну күзәтелә. Кеше психик яктан нык авырый башлый.
 3 нче укучы. Гемафилия нәселдән килә торган авыру. Бу авыру вакытында кан оемый. Буыннарга, мускул һәм эчке органнарга кан сау күзәтелә. Гемофиликта аз гына җәрәхәт тә бик күп кан югалтуга китерә. Гемофилия вакытында авыруның баш миенә һәм башка яшәү өчен мөһим органнарга кан сау куркынычы кискен арта.
    Гемофилия Х-хромосомада урнашкан гендагы үзгәрешләр аркасында барлыкка килә. 

   Гемофилиянең өч төрен аерып йөртәләр: А,В,С.

   Гемофилиянең А төре канда кирәкле аксым (антигемофилик глобулин) булмау аркасында барлыкка килә. Барлык гемофилия белән авыручыларның 80-85% ында нәкъменә шушы А төре күзәтелә.

   Гемофилиянең В төре Х-хромосомадагы рецессив мутация аркасында барлыкка килә. Икенчел кан ою бөкесенең төзелеше үзгәрә.

   Гемофилиянең С төре аутосомадагы рецессив мутация аркасында барлыкка килә.

   Бу авыру бик сирәк очракларны гына исәпкә алмаганда, һәкать ир-атларда гына күзәтелә.

  Гемофилияне Х-хромосомада урнашкан рецессив ген бирә, шуңа күрә бу ген буенча гетерозиготалы хатын-кызларга канның гадәттәге оючанлыгы хас.

Тарихта бу ав ыруны йөртүчеләрдән берсе булып Англия королевасы Виктория тора. Викториянең ире сәламәт үзе гемофилия генын йөртүче ана. Ул үз балаларына бу авыру генын бирә һәм шунлыктан аның бер улы гемофилия белән интегә.
 Бүгенге көндә гемофилия авыруы дәвалап булмый торганнардан санала. Тик аның барышы җитешмәгән кан ою факторының инъекциясе ярдәмендә контрольдә тотыла.
4 нче укучы. Диабет авыруы – нәселдән килә торган авыру. Бу авыру вакытында кешенең канында шикәр күләме арта. 
5нче укучы. Даун авыруы нәселдән килә торган авыру. Күп очракта гади трисомия, ягъни, 21 нче пар хромосомада өстәмә өченче хромосома булу күзәтелә. 
   Бу очракта ата-ананың хромосомалар җыелмасы нормаль, гади трисомия вакытында гаиләдә авыру бала туу ата-ананың яшенә бәйле. Әгәр аларга 35 тулмаган булса Даун синдромлы бала туу мөмкинлеге 0,4%, әгәр 40 тан арткан булса 4,1%.
  Якынча 2% очракта авыру балада мозаикалылык күзәтелә. Балада гади трисомиядә, шул ук вакытта нормаль хромосомалар җыелмалы күзәнәкләр дә күзәтелә. Бу вакытта бала сәламәт тә авыру да туарга мөмкин. Икенче баланың авыру булып туу мөмкинлеге 30%. Мозаикалылык очрагында күпчелек балаларның интеллекты гади трисомиялеләрнекенә караганда түбәнрәк була. Шулай ук сирәк очракта транслокация күренеше күзәтелә, ягъни, 21 нче пардагы өстәмә хромосома икенче хромосомага күчерелә, нәтиҗәдә бер хромосома калганнарыннан озынрак була. Әти-әни транслокация йөртүчеләр икән, алардан икенче авыру бала туу мөмкинлеге 100%. Бу әти-әни яшенә бәйле түгел.
  Даун синдромы бала тууга ук сизелә башлый. Авыру баланың йөзе туры, күзе кысык, баш размеры кечкенә, колаклары кечкенә һәм түбәнрәк урнашкан, борыны кечкенә, авызы ачык. Балалар кечкенә буйлы, авырлыгы җитмичә туалар. Беренче айларда ук Даун синдромлы балалар үз яшьтәшләреннән психик һәм интеллект ягыннан артта калалар. Алар соң сөйләшә башлыйлар, хәрефләрне, авазларны дөрес әйтмиләр һәм үзләренә юнәлдерелгән фикерне, сорауны аңламыйлар. Аларның фикерләрне туплый алмау һәм начар хәтерле булулары да ачык чагылыш. 
13 яшьлек балада Даун синдромы    19 яшьлек яшүсмердә Даун синдромы                         

6 нчы укучы. Фенилкетонурия-нәселдән-нәселгә бирелүче авыру. Фенилаланин аминокислотасы тирозинга күчкәндәге бозылудан килеп чыга һәм кешенең  психик яктан үсеше тоткарлана. Кеше тик торганнан кызып китә ярсынучанга әйләнә. Бу авыру вакытында акыл ягыннан артта калу, специфик хәрәкәт, судоргалар, микроцефалия, тиредә үзгәрешләр, тәннең кытыршылануы, экзема кебек күренешләр күзәтелә. 
  Фенилкетонурия белән авыручылар амбулатор дәвалану алырга һәм диета тотарга тиеш (азыкта аксым күп булмаска тиеш) 

  Укучылар тарафыннан бу авырулар турында сораулар бирелә.

 Укытучы: Укучылар, нәселдәнлек авырулары моңарчы дәвалап булмый торган санала иде. Ләкин бүгенге медицина шартларында бу авыруларны җиңеләйтеп, яки бөтенләй котылып була. Аның өчен бу авыруны иртә дәвалый башларга кирәк. Генетика фәне күп кенә экспресс - методлар уйлап тапты: иммунологик, биохимик һ.б. Мондый дәвалап була торган авыруларга полиомелит керә. 
   Шулай ук хәзерге вакытта төрле медицина –генетика консультацияләре
бар. Һәм гомумән, әгәр кеше сәламәт тормыш рәвеше алып бара икән, бу күп кенә авыруларның булмый калуына зур адым булып тора.
IV. Алган белемнәрне ныгыту өлеше. 

    Барлык укучыларга тест биремнәре бирелә.
V. Йомгаклау өлеше.

    Укучыларга өй эше бирелә. П.36 укырга сорауларга җавап бирергә.

    Укучыларга билгеләр кую.
       















